КОМИ РЕСПУБЛИКАЛӦН 

ОЛАНПАС
“Коми Республика мутасын инвестиционнӧй удж йылысь” Коми Республикаса Оланпасӧ вежсьӧмъяс пыртӧм йылысь

Примитӧма Коми Республикаса
Каналан Сӧветӧн                       
      2013 вося лӧддза-номъя тӧлысь 18 лунӧ

1 статья. Пыртны “Коми Республика мутасын инвестиционнӧй удж йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2006, 2 №, 4221 ст.; 7 №, 4486 ст.; 2007, 2 №, 4706 ст.; 12 №, 5268 ст.; 2008, 5 №, 200 ст.; 11 №, 620 ст.; 2009, 7 №, 80 ст.; 2010, 17 №, 394 ст.; 44 №, 1016 ст.; 2011, 14 №, 343 ст.; 37 №, 970 ст.) татшӧм вежсьӧмъяс:

1. 3 статьялӧн 1 юкӧнын:

1) 1 пункт гижны тадзи:

“1) Коми Республикаса адреснӧй инвестиционнӧй уджтас лӧсьӧдӧм, вынсьӧдӧм да олӧмӧ пӧртӧм;”;

2) 12 пунктын “Россия Федерацияса оланпастэчас серти.” кыв вежны “Россия Федерацияса оланпастэчас серти;” кывйӧн;

3) содтыны татшӧм 13 пункт:

“13) Коми Республика мутасын инвестиционнӧй балаяс олӧмӧ пӧртӧм вылӧ инвестиционнӧй удж субъектъясӧн кырымалӧм лизинг сёрнитчӧмъяс серти лизингӧвӧй мынтысьӧмъяс мынтӧм вылӧ рӧскод юкӧн Коми Республикаса республиканскӧй сьӧмкудйысь субсидируйтӧм.”.

2. 4 статья гижны тадзи:
“4 статья. Коми Республикаса адреснӧй инвестиционнӧй уджтас лӧсьӧдӧм, вынсьӧдӧм да олӧмӧ пӧртӧм
1. Коми Республикаса адреснӧй инвестиционнӧй уджтассӧ вынсьӧдӧ Коми Республикаса олӧмӧ пӧртысь власьт орган, коді збыльмӧдӧ канму политика лӧсьӧдӧм да збыльмӧдӧм кузя да инвестиционнӧй удж юкӧнын нормативнӧй инӧд ладмӧдӧм кузя могъяс.

2. Коми Республикаса адреснӧй инвестиционнӧй уджтас олӧмӧ пӧртӧм вылӧ рӧскод збыльмӧдсьӧ сьӧмкуд ассигнованиеяс да сьӧмкуд обязательствояс  лимит мында, мый  артыштӧма урчитӧм пӧрадок серти Коми Республикаса республиканскӧй сьӧмкудлӧн своднӧй сьӧмкуд росписьын лӧсялана финансӧвӧй во да планӧвӧй кадколаст вылӧ.

3. Коми Республикаса адреснӧй инвестиционнӧй уджтас лӧсьӧдан да олӧмӧ пӧртан пӧрадоксӧ урчитӧ Коми Республикаса Веськӧдлан котыр.”.

3. 8 статьяын:

1) 1 юкӧнын “вермасны сетны инвестиционнӧй вот кредитъяс” кывъяс бӧрын содтыны “организациялӧн чуктӧс вылӧ вот кузя (сэтшӧм вот юкӧнын, мый колӧ вештыны Коми Республикаса республиканскӧй сьӧмкудйӧ) да” кывъяс;

2) содтыны татшӧм 3 юкӧн:

“3. Коми Республикаса республиканскӧй сьӧмкудйӧ индӧм вот вештӧм вылӧ урчитӧм вот ставка кузя да инвестиционнӧй вот кредит формаӧн индӧм вот мынтан кад вежӧм йылысь решение юкӧнын дінму вот кузя организацияяслӧн чуктӧс вылӧ вот кузя мынтысян кад вежӧм йылысь решение примитӧ Коми Республикаса олӧмӧ пӧртысь власьт орган, кодӧс уполномочитӧма Коми Республикаса Веськӧдлан котыр (водзӧ -  уполномочитӧм орган). Инвестиционнӧй вот кредит сетӧм йылысь решение примитан пӧрадоксӧ урчитӧ уполномочитӧм орган Россия Федерацияса вот кодекслысь положениеяс тӧд вылӧ босьтӧмӧн.”.

4. 11 статьяса 3 юкӧнлысь мӧд абзац гижны тадзи:

“Инвестиционнӧй балаяс серти Коми Республикаса канму гарантияяс сетӧм кузя Коми Республикаса олӧмӧ пӧртысь власьт органъяслысь удж котыртан пӧрадоксӧ урчитӧ Коми Республикаса Веськӧдлан котыр.”.

5. 11² да 11³ статьяясын “случайясын да пӧрадок серти, мый артыштӧма оланпастэчасӧн, лӧсялана финансӧвӧй во вылӧ Коми Республикаса республиканскӧй сьӧмкуд йылысь Коми Республикаса оланпасӧн урчитӧм лимит мында” кывъяс вежны “Коми Республикаса Веськӧдлан котырӧн урчитӧм пӧрадок серти” кывъясӧн.

6. Содтыны татшӧм 115 статья:
“115 статья. Коми Республика мутасын инвестиционнӧй балаяс олӧмӧ пӧртӧм вылӧ инвестиционнӧй удж нуӧдысь субъектъясӧн кырымалӧм лизинг сёрнитчӧмъяс серти лизингӧвӧй мынтысьӧмъяс мынтӧм вылӧ рӧскод юкӧн Коми Республикаса республиканскӧй сьӧмкудйысь субсидируйтӧм
Коми Республика мутасын инвестиционнӧй балаяс олӧмӧ пӧртӧм вылӧ инвестиционнӧй удж нуӧдысь субъектъясӧн кырымалӧм лизинг сёрнитчӧмъяс серти лизингӧвӧй мынтысьӧмъяс мынтӧм вылӧ рӧскод юкӧн компенсируйтӧм вылӧ инвестиционнӧй удж нуӧдысь субъектъяслы субсидияяс сетсьӧны Коми Республикаса Веськӧдлан котырӧн урчитӧм пӧрадок серти.”.

7. 3 юрпасӧ содтыны татшӧм 12¹ статья:
“12¹ статья. Коми Республикаса инвестиционнӧй декларация
Коми Республика мутасын предпринимательскӧй да инвестиционнӧй удж нуӧдӧмын безопасносьт гарантияяс урчитӧм да Коми Республикаса олӧмӧ пӧртысь власьт органъяслӧн предпринимательскӧй да инвестиционнӧй удж субъектъяскӧд ӧтув уджалан принципъяс индӧм могысь Коми Республикаса Юралысь вынсьӧдӧ Коми Республикаса инвестиционнӧй декларация.”.
  2 статья. Тайӧ Оланпасыс вынсялӧ сійӧс официальнӧя йӧзӧдан лунсянь.
Коми Республикаса Юралысь

2013 вося лӧддза-номъя тӧлысь 24 лун

